
Die Meester nooi die fariseérs uit om in die huis in
te kom

1 85 Toe die fariseérs merk dat die volk

deur hulle gesien het en dat hulle nou bespot word,
begin daar hewige wraakgedagtes in hulle hart
opborrel. Toe sé Ek aan die volk: “Laat hulle met
rus; want hulle is self blinde leiers van blindes.
As hulle met diegene wat hulle lei, by "n kuil kom,
val hulle saam daarin. Hulle kan julle in "'n land waar
hulle die mag in hulle hande het altyd meer kwaad
doen as julle vir hulle; maar nou het hulle met julle
tog so ver in die val geloop dat ook nie hulle meer in
die kuil kan val nie, maar eerder julle! Want hulle sé
dat hulle aan die Romeine en Grieke, tot hulle
verderf, vervloekte graan verkoop het. As julle dit by
die Romeinse owerste aangee, jaag hy hulle almal
oor die vaatjie (lyfstraf)) Maar so iets mag nooit
gebeur nie! Ons sal ons nou in die huis terugtrek en
Ek sal daarbinne sien of Ek die algehele geestelike
blindes siende kan maak.”

[2] Vervolgens gaan Ek die huis binne en die
fariseérs loop dadelik agter My aan en word binne
deur My leerlinge begroet. Maar daar loop ook baie
van die volk saam, sodat daar in die kamer 'n groot
gedrang was. Maar dit was niks, want Ek en My
leerlinge het tog genoeg plek gehad.

[3] Toe alles nou rustig in die huis was, open Ek My
mond en spreek hoofsaaklik teen die fariseérs, om-
dat Ek hulle slegte gedagtes maar al te goed en
duidelik gesien het: “Dat die saak sover gekom het,
I& by niemand behalwe julleself nie. Julle is hier in
Jesaira by die volk vir meer as dertig jaar en julle
kon nie ontdek watter gees daar in hulle leef nie! Dit
is nou op die oomblik te laat om die eenmaal gewek-
te gees van die volk weer aan die slaap te dwing!
Julle ergernis is daarom totaal onvanpas; want julle
is self daaraan skuldig en verder niemand nie.

[4] EK kom hierheen as 'n egte Judeér en as
Waaragtige en in die volle besit van die gees van
Elohim en in al Sy krag!

[5] Toe Ek by die oewer kom en julle, deur die vuur
na die skip gelok, gou met die volk na die oewer toe
gekom het, genees Ek voor julle oé die blinde,
stomme en tewens besete man. Die volk herken
oombliklik die goddelike krag in My en begroet My
as die Seun van Dawid. Self herken julle dit ook in
julle harte. Maar omdat julle meen dat so 'n
erkenning julle in alles sou beperk, sé julle teen julle
innerlike oortuiging in dat Ek sulke dade doen met
behulp van die owerste van die duiwels! Wie het
julle egter daarmee kwaad gemaak? Kyk, niemand,
behalwe julleself nie!

[6] As julle maar net 'n bietjie eerliker oor die saak
nagedink het en dit van naderby sou ondersoek, dan
sou julle die domme onsin van julle bewering
oombliklik ingesien het en daarnaas moes erken dat
julle deur die hoogs voorbarige en onverstandige
bewering by die intelligente volk nog die laaste vonk
van aansien en geloof wel sou verloor!”

[7] Die fariseérs vra dan: “Wat moet ons dan doen?
As u tog so wys is, vertel ons dan!”

[8] Meer ernstig sé Ek: "So moes julle gedink,
geoordeel en gepraat het: Elke ryk wat in homself
verdeeld raak, kan nie bestaan nie! (Matthédis.
12:25) As die een satan die ander een verdryf, dan
is die tog duidelik dat die een van tevore met
homself in stryd moet wees! En dan vra Ek: Hoe kan
so 'n slegte ryk dan standhou? (Matthéiis. 12:26) Na
My mening is dit tog wel voor die handliggend!

[9] Maar as Ek, "n egte Judeér, volgens julle domme
bewering die duiwel uitdryf met behulp van
Beélsebul, vertel julle My dan eers met wie se hulp
doen julle kinders dit, wat nou tog ook in al die lande
as genesers rondtrek, siekes genees en duiwels
uitdryf?! Ek sé julle egter: Nie net hierdie volk nie,
maar ook julle kinders sal julle regters wees!
(Matthélis. 12:27)

[10] As Ek egter deur die gees van Elohim die
duiwels uitdryf, en daarvan is die hele volk oortuig,
dan het die Ryk van Elohim tog tot by julle gekom
(Matthéds. 12:28), waaroor julle as Judeérs julleself
nog meer sou moes verheug as die Grieke wat
heidene is, omdat die teken deur 'n Judeér bewerk
is en die aansien van die Judeérs, wat lank reeds
verlore geraak het, weer herstel is! Want slegs so
kan die egte Judeér aan die hele wéreld toon dat hy
die enigste mens op die uitgestrekte aarde is wat 'n
sigbare Verbond met Elohim het en deur die
almagtige Krag van die gees van Elohim dade kan
verrig op die manier wat vir geen ander mens
moontlik sou wees nie.

[11] As die nie-Judeérs dit by die Judeér opmerk, sal
hulle hulleself weldra met baie duisendmaal
duisende om die magtige Judeér versamel en sé:
“Slegs die Judeér is van Elohim, deur hom toon
Elohim se Almag Homself op wonderbaarlike wyse,
Hy is sterk en wys en moet in ewigheid ons Meester
wees!”

[12] As die ware Judeér homself egter deur die
Gees van Elohim al so sterk gemanifesteer het, dan
moet sy hele huis en land ook so sterk wees! En hoe
is dit dan moontlik dat iemand die huis van so 'n
magtige en sterke kon binnekom om sy boedel te
besteel? Dit kon egter enigeen gewees het, maar dit
is onmoontlik alvorens hy nie die magtige eers




vasgebind het en sy huisraad gesteel het nie
(Matthéls. 12:29), soos die Romeine dit ook werklik
met ons gedoen het, omdat hulle ons dronk en
slapend in ons huis aangetref het en ons vasgebind
het, beroof en tot hulle slawe gemaak het, wat die
Judeérs volkome tereg oorgekom het omdat
hulle geheel en al afvallig geword het van
Elohim.

[13] Maar Elohim het medelye met Sy volk en wil
hulle nou weer help, daarom het Elohim My dan ook
na julle toe gestuur. As dit nou dus klaarblyklik die
geval is soos wat julle dit self sien, waarom
verstrooi julle dan weer alles wat Ek versamel?
[14] Want wie nie vir My is nie, is teen My en wie nie
met My versamel nie, verstrooi (Matthéiis. 12:30) en
is blykbaar teen die Gees van Elohim wat julle wil
vrymaak!

[15] Daarom voeg Ek by alles wat julle oorgekom het
dit nog toe: Alle sonde en lastering word die mens
vergewe, maar die lastering van die Gees van
Apartheid (Heiige Gees) nooit! (Matthéiis. 12:31)
Want julle het baie goed geweet dat Ek die besetene
genees het deur die Krag van Elohim, maar julle het
vanweé skandelike aardse voordele en vanweé julle
aansien nogtans die Gees van Elohim in My gelaster
wat julle wou red en so het julle dan ook van die
heidene julle verdiende loon gekry!”

[16] Die fariseérs sé&: "Ons het nie die Gees van
Elohim, maar slegs vir U gelaster, en U, wat vilees
en bloed is, is tog sekerlik nie die Gees van Elohim

nie? Want U is net soos ons slegs maar die seun
van ‘n mens!”

[17] Ek antwoord hulle: *Ja wel, skynbaar is Ek dit
ook, maar in werklikheid is Ek moontlik heelwat
meer. Maar as Ek net soos julle 'n seun van 'n
mens is, dan is dit nie in die minste 'n veront-
skuldiging vir julle lastering nie! Want Ek as Seun
van die Mens verrig beslis nie die dade nie, - net so
min as julle! Maar in die Seun van die Mens wat nou
voor u staan, is slegs die Gees van Elohim werk-
saam, en dit is die Gees wat julle belaster het; want
nie Ek, maar Elohim se Gees het hier ten aanskoue
van julle dit alles gedoen, en julle het Hom gelaster.

[18] Ja, wie homself teen My, as suiwer mens,
uitlaat, dit word vergewe; maar wie homself teen
die Gees van Apartheid (Heilige Gees) uitlaat, dit
word hom nie vergewe nie, nog hier, nog in die
hiernamaals! (Matthélis. 12:32)

[19] Want as 'n boom eenmaal volledig sleg is, gee
hy slegte vrugte, maar van 'n goeie boom sal ook
die vrugte goed wees. Dus - aan die vrug herken 'n
mens 'n boom! Julle is die boom en die Judeérs wat
deur julle verheidens het, is julle vrug! Oordeel self
of dit goed of sleg is!” (Matthédiis. 12:33)



